
 

 
 
 
 
 
 
 
 
 
 
 
 
 
 
 

Татарстан Республикасы Баулы муниципаль 
районы бюджетыннан җирлекләрнең бюджет 
тәэмин ителешен тигезләүгә дотацияләр бирү 
тәртибен раслау турында 

  
Россия Федерациясе Бюджет кодексының 9 һәм 142.1 статьялары, «Россия 

Федерациясендә җирле үзидарә оештыруның гомуми принциплары турында» 2007 елның 

6 октябрендәге 131-ФЗ номерлы Федераль законның 15 статьясы 1нче өлешенең 20 

пункты һәм 60 статьясы, Баулы муниципаль районы Уставы һәм Баулы муниципаль 

районы Советының бюджет корылышы һәм бюджет процессы турындагы нигезләмә 

нигезендә: 

КАРАР ИТТЕ: 

1. Татарстан Республикасы Баулы муниципаль районы бюджетыннан 

җирлекләрнең бюджет тәэмин ителешен тигезләүгә дотацияләр бирү тәртибен расларга. 

2. Әлеге карар билгеләнгән тәртиптә рәсми басылып чыгарга тиеш. 

3. Әлеге карарның үтәлешен тикшереп торуны Татарстан Республикасы Баулы 

муниципаль районы башкарма комитетына йөкләргә. 

4. Әлеге карар рәсми басылып чыккан көннән үз көченә керә. 

 

 

 

  
        Баулы муниципаль районы  

Баулы муниципаль районы 
Советының 2021 елның  

18.02  30нчы  
номерлы карарына кушымта 

  
 

Татарстан Республикасы Баулы муниципаль районы бюджетыннан җирлекләрнең бюджет 
тәэмин ителешен тигезләүгә дотацияләр бирү  

тәртибе 
 
  

1. Гомуми нигезләмәләр 
  

Россия Федерациясе Бюджет кодексының 9 һәм 142.1 статьялары, «Россия 

Федерациясендә җирле үзидарә оештыруның гомуми принциплары турында» 2003 елның 

6 октябрендәге 131-ФЗ номерлы Федераль законның 15  статьясы 1нче өлешенең 20 

пункты һәм 60 статьясы, Татарстан Республикасы Баулы муниципаль районы Уставы һәм 

Татарстан Республикасы Баулы муниципаль районында  бюджет корылышы һәм бюджет 

процессы турында нигезләмә нигезендә кабул ителгән әлеге Тәртип Татарстан 

Республикасы Баулы муниципаль районы бюджетыннан җирлекләрнең бюджет тәэмин 

ителешен тигезләүгә дотацияләр (алга таба - дотацияләр) формалаштыру, бүлү һәм бирү 

тәртибен билгели. 

 
2. Дотацияләр күләмен формалаштыру   

 
 2.1. Баулы муниципаль районы бюджетыннан дотацияләр, Россия Федерациясе 

Бюджет кодексының 137 һәм 142.1 статьялары нигезләмәләрен исәпкә алып, Татарстан 

Республикасы Баулы муниципаль районы составына керүче җирлекләргә бирелә. 

2.2. Баулы муниципаль районы бюджетыннан дотацияләр җирлекләрнең район 

финанс ярдәме фондын төзиләр, ул Баулы муниципаль районы бюджеты керемнәре 

исәбеннән Россия Федерациясе Бюджет кодексында билгеләнгән тәртиптә төзелә. 

2.3. Җирлекләргә район финанс ярдәме фонды күләмен билгеләү һәм Баулы 

муниципаль районы бюджетыннан дотацияләр бүлү тәртибе, шул исәптән конкрет җирлек 

бюджетына күрсәтелгән дотацияләр күләмен билгеләү тәртибе түбәндәгеләр белән 

билгеләнде: 

2004 елның 29 маендагы 35-ТРЗ номерлы Татарстан Республикасы Бюджет 

кодексы; 

«Муниципаль районнарның җирле үзидарә органнарына Татарстан Республикасы 

бюджеты акчалары исәбеннән шәһәр, авыл җирлекләре бюджетларына дотацияләр 

исәпләү һәм бирү буенча Татарстан Республикасы дәүләт вәкаләтләрен бирү турында» 

2005 елның 22 декабрендәге 132-ТРЗ номерлы Татарстан Республикасы Законы белән. 

 3. Дотацияләрне исәпләү һәм бүлү   

  
3.1. Җирлекләр бюджетларына дотацияләрне бүлү Россия Федерациясе Бюджет 

кодексының 137 һәм 142.1 статьялары һәм Татарстан Республикасы Бюджет кодексының 

44.9 статьясы нигезләмәләре нигезендә тормышка ашырыла. 

3.2. Баулы муниципаль районы җирлекләренең бюджет тәэмин ителешен тигезләү 

буенча Баулы муниципаль районының җирле үзидарә органы вәкаләтләрен үтәү Баулы 

муниципаль районының финанс-бюджет палатасы тарафыннан тормышка ашырыла. 

3.3. Баулы муниципаль районының финанс-бюджет палатасы билгеләнгән 

срокларда һәр җирлек бюджетына дотация күләмен исәпләп чыгара. 

3.4. Конкрет җирлек бюджетына дотацияләр исәпләү түбәндәге процедураларны үз 

эченә ала: 

җирлекләрнең һәркайсының җирле үзидарә органнары белән Баулы муниципаль 

районы бюджетыннан бирелә торган дотацияләрне  исәпләү өчен башлангыч 

белешмәләрнең тәңгәллеген  тикшерү;  

дотацияләр бүлү хисапларын башкару; 

җирлекләргә дотацияләр бүлүнең исәп-хисапларын һәм нәтиҗәләрен җиткерү. 

3.5. Дотацияләрне бүлү хисапларын башкару өчен җирлекләрнең җирле үзидарә 

органнары белән өчен башлангыч белешмәләрнең тәңгәллеген тикшерү Баулы 

муниципаль районы башкарма комитеты җитәкчесенең «Чираттагы финанс елына һәм 

план чорына Баулы муниципаль районы бюджеты проектын төзү тәртибе турында» 2011 

елның 31 маендагы 110/1 номерлы карары нигезендә тормышка ашырыла. 

3.6. Баулы муниципаль районының финанс-бюджет палатасы чираттагы финанс 

елына (чираттагы финанс елына һәм план чорына) Баулы муниципаль районы бюджеты 

турындагы карар проектына җирлекләр бюджетларына дотацияләр бүлү турында 

кушымта төзи. 

3.7. Баулы муниципаль районы бюджетыннан дотацияләр күләме һәм аларны бүлү 

чираттагы финанс елына (чираттагы финанс елына һәм план чорына) Баулы муниципаль 

районы бюджеты турындагы карарда раслана. 

  
4. Дотацияләр бирү  

  
4.1. Баулы муниципаль районы бюджетыннан дотацияләр бирү агымдагы финанс 

елында Баулы муниципаль районының финанс-бюджет палатасы тарафыннан агымдагы 

финанс елына Баулы муниципаль районы бюджеты турындагы карарда билгеләнгән 

күләмнәрдә гамәлгә ашырыла. 

4.2. Баулы муниципаль районы бюджетыннан дотацияләр Баулы муниципаль 

районы территориясендә урнашкан җирлекләрнең җирле үзидарә органнары Россия 

Федерациясе бюджет законнарын һәм салымнар һәм җыемнар турында Россия 

Федерациясе законнарын үтәгән очракта бирелә. 

4.3. Баулы муниципаль районы бюджетыннан дотацияләр Баулы муниципаль 

районы бюджеты чыгымнарының җыелма бюджет язмасы нигезендә агымдагы финанс 

елына бирелә, анда дотация буенча бюджет ассигнованиеләре күләмнәре Баулы 

муниципаль районы Советы карары белән расланган күләмнәр нигезендә раслана. 

4.4. Баулы муниципаль районы бюджетыннан дотацияләр Баулы муниципаль 

районы бюджеты турындагы карарда расланган дотацияләрнең уникедән бер өлеше 

(1/12) агымдагы финанс елына Баулы муниципаль районы бюджетын үтәүнең кассалы 

планы нигезендә ай саен күчерелә. 

4.5. Җирлекләр бюджетларын үтәү процессында муниципаль учреждениеләр 

хезмәткәрләренә хезмәт хакын түләү буенча срогы чыккан бурыч барлыкка килүгә китерә 

торган вакытлы касса өзеклекләре барлыкка килгән очракларда мондый җирлекләр 

бюджетларына агымдагы финанс елында тиешле җирлекләргә дотацияләрнең гомуми 

күләменең файдаланылмаган өлеше чикләрендә ай саен бирелә торган дотацияләр 

күләме арттырылырга мөмкин. 

Ай саен бирелә торган дотация күләмен арттыру авыл җирлеге бюджетына 

агымдагы финанс елы Баулы муниципаль районы бюджетын үтәүнең касса планына 

үзгәрешләр кертү юлы белән гамәлгә ашырыла. 

4.6. Баулы муниципаль районы бюджетыннан дотацияләр тиешле җирлек 

бюджетына җирлек бюджетын касса аша үтәүче органда ачылган финанс органы 

хисабына акча күчерү юлы белән күчерелә. 

 

5. Җаваплылык һәм дотацияләрне куллануга контроль  
  
5.1. Алынган дотацияләрдән файдалану һәм бюджет законнарын үтәү өчен 

җаваплылык Россия Федерациясе законнары нигезендә җирлекләрнең тиешле вәкаләтле 

органнарында. 

5.2.Җирлекләргә район финанс ярдәме фонды акчаларын нәтиҗәле файдалануны 

тикшереп тору Баулы муниципаль районының финанс-бюджет палатасына йөкләнә. 

 

 

 


